
Shri Sita Mangalamala

ஶ்ரீஸீதாமங்க³ளமாலா

Document Information

Text title : Sita Mangalamala

File name : sItAmangalamAlA.itx

Category : devii, rAmAnanda, sItA, devI, mangala, shataka

Location : doc_devii

Author : rAghavAnandAchArya

Latest update : January 22, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 19, 2024

sanskritdocuments.org



Shri Sita Mangalamala

ஶ்ரீஸீதாமங்க³ளமாலா

ஹர்யாநந்த³ம் கு³ரும் நத்வா ராமம் ஸீதாம் ச மாருதிம் ।
ஶ்ரீஸீதாமங்க³ளாநாம் ச ஸந்மாலாம் வித³தா⁴ம்யஹம் ॥ 1॥
மங்க³ளவாஸிநீ யா ச ஜக³ந்மங்க³ளகாரிணீ ।
தஸ்யை மங்க³ளரூபாயை ஶ்ரீஸீதாயை ஸுமங்க³ளம் ॥ 2॥
அநாக்⁴ராதஜக³த்³த்³வந்த்³வா யாऽऽஶ்ரிதத்³வந்த்³வநாஶிநீ ।
தஸ்யை சாஶ்ரயவர்யாயை ஶ்ரீஸீதாயை ஸுமங்க³ளம் ॥ 3॥
ஶாந்திமத்³ராமகாந்தாயை ஹந்த்ர்யை ச ஸகலாக³ஸாம் ।
தஸ்யை பாபவிஹீநாயை ஶ்ரீஸீதாயை ஸுமங்க³ளம் ॥ 4॥
அவிநாஶி ஸ்வரூபாயை நாஶிந்யை ஸகலாபதா³ம் ।
ப்ரபந்நாநந்த³தா³யிந்யை ஶ்ரீஸீதாயை ஸுமங்க³ளம் ॥ 5॥
ப⁴க்தகல்பலதாராமலோகாபி⁴ராமமூர்த்தயே ।
ஆபத்³விராமரூபாயை ஶ்ரீஸீதாயை ஸுமங்க³ளம் ॥ 6॥
ஸர்வவித்³யாதி⁴ராத்⁴யாயை ரஹிதாயை த்வவித்³யயா ।
வேத³வேத்³யாநவத்³யாயை ஶ்ரீஸீதாயை ஸுமங்க³ளம் ॥ 7॥
சித³சித்³ப்⁴யாம் விஶிஷ்டாயை ரக்ஷித்ர்யை ஶிஷ்டகர்மணாம் ।
ஸச்சிதா³நந்த³ரூபாயை ஶ்ரீஸீதாயை ஸுமங்க³ளம் ॥ 8॥
ப்³ரஹ்மாபி⁴ந்நஸ்வரூபாயா கார்யகாரணரூபிணீ ।
தஸ்யை ச ப்ராப்தகாமாயை ஶ்ரீஸீதாயை ஸுமங்க³ளம் ॥ 9॥
ப⁴க்த்திதந்த்ரஸ்வதந்த்ராயை சார்த²தா³யை ஶ்ரிதார்தி²நாம் ।
ப⁴க்த்யாமுக்திப்ரதா³யை ச ஶ்ரீஸீதாயை ஸுமங்க³ளம் ॥ 10॥
ஸர்வாதி⁴பத்யஶீலா யா ஸர்வஜ்ஞா ஸர்வஶேஷிணீ ।
ஸுஸ்வாமிந்யை ஶ்ரியை தஸ்யை ஶ்ரீஸீதாயை ஸுமங்க³ளம் ॥ 11॥
பரஸௌந்த³ர்யஶாலிந்யை தோ³ஷவர்ஜ்யகு³ணாப்³த⁴யே ।

ஶ்ரீஸீதாமங்க³ளமாலா

ஸர்வசித்தாபஹாரிண்யை ஶ்ரீஸீதாயை ஸுமங்க³ளம் ॥ 12॥
வேதோ³பப்³ரு’ம்ஹணே ஶ்ரீமத்³ராமாயணே மஹத்³யஶ: ।
யஸ்யாஶ்ச வித்³யதே தஸ்யை ஶ்ரீஸீதாயை ஸுமங்க³ளம் ॥ 13॥
ஹ்ரு’த்³யாயை தி³வ்யதே³ஹாயை பூ⁴ஷிதாயை விபூ⁴ஷணை: ।
தி³வ்யபரிச்ச²தா³யை ச ஶ்ரீஸீதாயை ஸுமங்க³ளம் ॥ 14॥
அந்தர்ப³ஹிஶ்ச வ்யாப்தாயை ஸர்வஸ்ய ஜக³த:ஸத: ।
அந்தர்யாமிஸ்வரூபாயை ஶ்ரீஸீதாயை ஸுமங்க³ளம் ॥ 15॥
பரித்ராணாய ஸாதூ⁴நாம் த⁴ர்மஸம்ஸ்தா²பநாய ச ।
த்⁴ரு’தஸீதாவதாராயை ஶ்ரீஸீதாயை ஸுமங்க³ளம் ॥ 16॥
ஸர்வாவதாரமூலாயை, விநாஶிந்யை ச ரக்ஷஸாம் ।
த⁴ர்மரக்ஷாவிதா⁴யிந்யை ஶ்ரீஸீதாயை ஸுமங்க³ளம் ॥ 17॥
மிதி²லேஶதநூஜாயை பூ⁴மிஜாயை ததை²வ ச ।
ப்ரியாயை ராக⁴வேந்த்³ரஸ்ய ஶ்ரீஸீதாயை ஸுமங்க³ளம் ॥ 18॥
ப்³ரஹ்மாண்டா³நாமநந்தாநாம் ஹேதவே சாக⁴கேதவே ।
ஸேதவே ச ப⁴வாம்போ⁴தே:⁴ ஶ்ரீஸீதாயை ஸுமங்க³ளம் ॥ 19॥
ஸுராஸுரேஶ்வரைஶ்சாத² பூஜிதாயை முநீஶ்வரை: ।
கர்மணாம் ப²லதா³யை ச ஶ்ரீஸீதாயை ஸுமங்க³ளம் ॥ 20॥
ராமேண பரிணீதா யா வநே ராமாநுகா³மிநீ ।
தஸ்யை பத்யநுவர்த்திந்யை ஶ்ரீஸீதாயை ஸுமங்க³ளம் ॥ 21॥
சித்ரகூடம் க³தா யா ச சித்ரகூடஸ்த² பூஜிதா ।
தஸ்யை சித்ரகூடீராயை ஶ்ரீஸீதாயை ஸுமங்க³ளம் ॥ 22॥
அநஸூயோபதி³ஷ்டாயை ரக்ஷிதாயை ச ஶாங்கி³ணா ।
மந்தா³கிநீ விஹாரிண்யை ஶ்ரீஸீதாயை ஸுமங்க³ளம் ॥ 23॥
ப²லாஹாரேண துஷ்டாயை ஹ்ரு’ஷ்டாயை ராமஸேவயா ।
கோ³தா³வரீவிஹாரிண்யை ஶ்ரீஸீதாயை ஸுமங்க³ளம் ॥ 24॥
ஸுவர்ணவத் ஸுவர்ணாயை ஸுவர்ணம்ரு’க³லிப்ஸவே ।
ஸிந்த⁴வே ச ஸதீத்த்வஸ்ய ஶ்ரீஸீதாயை ஸுமங்க³ளம் ॥ 25॥

ஶ்ரீஸீதாமங்க³ளமாலா

ராவணேந ஹ்ரு’தாயை ச ரக்ஷிதாயை ஜடாயுஷா ।
அஶோகவநவாஸிந்யை ஶ்ரீஸீதாயை ஸுமங்க³ளம் ॥ 26॥
யா ரக்ஷிதா ஸ்வத⁴ர்மேண ராக்ஷஸீபி⁴ஶ்ச தர்ஜிதா ।
தஸ்யை மஹாவிபந்நாயை ஶ்ரீஸீதாயை ஸுமங்க³ளம் ॥ 27॥
மாருத்யாऽऽஶ்வாஸிதாயை ச ஸந்தி³ஷ்டாயை ச ஶார்ங்கி³ணா ।
முத்³ரிகாம் ப்ராப்ய ஹ்ரு’ஷ்டாயை ஶ்ரீஸீதாயை ஸுமங்க³ளம் ॥ 28॥
ப்ராணப்ரியஸ்ய ராமஸ்ய ஸத்³த³ர்ஶநைக ஹேதவே ।
ப்ராணாஶ்ச தா⁴ரயந்த்யை ஹி ஶ்ரீஸீதாயை ஸுமங்க³ளம் ॥ 29॥
அந்விஷ்டாயை ச மாருத்யா வந்தி³தாயை ததை²வ ச ।
மாருதேர்வரதா³யை ச ஶ்ரீஸீதாயை ஸுமங்க³ளம் ॥ 30॥
லங்காயாம் ச ப்ரத³க்³தா⁴யாம் மணி த³த்த்வா ச மாருதிம் ।
ஸந்தே³ஶப்ரேஷயித்ர்யை ச ஶ்ரீஸீதாயை ஸுமங்க³ளம் ॥ 31॥
ப்³ரஹ்மாதி³பி:⁴ ஸுரைர்யா ச ஸ்துதா வாநரஸேநயா ।
தஸ்யை சாக்³நிப்ரஶஸ்தாயை ஶ்ரீஸீதாயை ஸுமங்க³ளம் ॥ 32॥
ப⁴வாப்³தி⁴தாரிணீ யா ச காரிணீ ஸர்வஸம்பதா³ம் ।
தஸ்யை விபத்திஹாரிண்யை ஶ்ரீஸீதாயை ஸுமங்க³ளம் ॥ 33॥
ஸப²லபூஜநா யா ச ஸப²லஸ்துதி கீர்தநா ।
தஸ்யை ஸப²லநத்யை ச ஶ்ரீஸீதாயை ஸுமங்க³ளம் ॥ 34॥
ராமேச்ச்²யா விநா யா ச கிஞ்சித்கர்தும் ஹி நேச்ச²தி ।
தஸ்யை ராமாநுகூலாயை ஶ்ரீஸீதாயை ஸுமங்க³ளம் ॥ 35॥
யதி³ச்ச்²யா விநாராம: கர்தும் கிஞ்சிந்ந வாஞ்ச²தி ।
தஸ்யை ராமாநுஸாரிண்யை ஶ்ரீஸீதாயை ஸுமங்க³ளம் ॥ 36॥
யஸ்யாஶ்ச நாதி⁴கா காசித் காசிந்நாஸ்தி ச யாத்³ரு’ஶீ ।
தஸ்யை ஸாம்யவிஹீநாயை ஶ்ரீஸீதாயை ஸுமங்க³ளம் ॥ 37॥
ஐஶ்வர்யே சாத² மாது⁴ர்யே ராமப்³ரஹ்மஸமா ஹி யா ।
தஸ்யை ராமாநுரூபாயை ஶ்ரீஸீதாயை ஸுமங்க³ளம் ॥ 38॥
ராமவத் ஸத்யஸங்கல்பா ஸத்யகாமா ச யா ததா² ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 39॥

sItAmangalamAlA.pdf 3



ஶ்ரீஸீதாமங்க³ளமாலா

ராமஸ்ய ஹர்ஷதா³ யா ச யஸ்யா ராமோऽபி ஹர்ஷத:³ ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 40॥
ராமவத் தோ³ஷஹீநா யா ராமவத் யா கு³ணாம்பு³தி: ⁴ ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 41॥
ராமவத் ஸர்வஶக்திர்யா ஜக³த்³தே⁴துஶ்ச ராமவத் ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 42॥
ராமவத்³பு⁴க்த்திதா³ யா ச ராமவந்முக்த்திதா³ ச யா ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 43॥
ராமவத் ஸகலாத்மா யா ஸர்வேஶ்வரீ ச ராமவத் ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 44॥
ஸர்வேப்⁴யோऽப⁴யதா³த்ரீ யா ப்ரபத்த்யா ராமவச்ச யா ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 45॥
ராமவத்³வீக்ஷதே யா ந ஶ்ரிதாகா⁴ம்ஶ்சாத்மவத்தயா ।
தஸ்யை ராமஸமாநாயை ஶ்ரீஸீதாயை ஸுமங்க³ளம் ॥ 46॥
விஶிஷ்டா ஸ்தூ²லஸூக்ஷ்மாப்⁴யாம் சித³சித்³ப்⁴யாம் ச ராமவத் ।
தஸ்யை ஹி சாத்³விதீயாயை ஶ்ரீஸீதாயை ஸுமங்க³ளம் ॥ 47॥
யஸ்ய ஸ்மரணமாத்ரேண பா³ஹ்யாப்⁴யந்தஶ்ச ஶுத்⁴யதி ।
ஶுசீநாம் ஶுசயே தஸ்யை ஶ்ரீஸீதாயை ஸுமங்க³ளம் ॥ 48॥
நாமகீர்தநதோ யஸ்யா அபூர்ணம் பூர்ணதாமியாத் ।
தஸ்யை பூர்ணஸ்வரூபாயை ஶ்ரீஸீதாயை ஸுமங்க³ளம் ॥ 49॥
யத்³ப⁴க்திர்முக்திதா⁴ம்நஶ்சாகண்டகா ராஜபத்³த⁴தி: ।
தஸ்யை ச ப⁴ஜநீயாயை ஶ்ரீஸீதாயை ஸுமங்க³ளம் ॥ 50॥
யஸ்யா: ப்ரபத்திதஶ்சைவ தை³வீ மாயா நிவர்த்ததே ।
தஸ்யை ஶரண்யவர்யாயை ஶ்ரீஸீதாயை ஸுமங்க³ளம் ॥ 51॥
நிராதா⁴ரா ததா² யா ஹி ஸர்வாதா⁴ரஸ்வரூபிணீ ।
தஸ்யை ஸ்வமஹிமஸ்தா²யை ஶ்ரீஸீதாயை ஸுமங்க³ளம் ॥ 52॥
த⁴ர்மார்த²காமமோக்ஷாக்²யபுருஷார்த²ப்ரதா³ ச யா ।

தஸ்யை வதா³ந்யவர்யாயை ஶ்ரீஸீதாயை ஸுமங்க³ளம் ॥ 53॥
ஸச்சாரித்ரேண யுக்தா யா ஸர்வபூ⁴தஹிதைஷிணீ ।
தஸ்யை தோ³ஷவிஹீநாயை ஶ்ரீஸீதாயை ஸுமங்க³ளம் ॥ 54॥
க்ஷமாபுத்ரீ க்ஷமாகர்தீ யாऽபகாரம் கரோதி ந ।
தஸ்யை க்ஷமாப்³தி⁴ரூபாயை ஶ்ரீஸீதாயை ஸுமங்க³ளம் ॥ 55॥
கோடிஸூர்யப்ரபா⁴ட்⁴யா யா ஶீதலா கோடிசந்த்³ரவத் ।
தஸ்யை சாத்³பூ⁴தரூபாயை ஶ்ரீஸீதாயை ஸுமங்க³ளம் ॥ 56॥
ஜக³த³ந்தர்ப³ஹிஷ்டா²யை ஸர்வப்³ரஹ்மாண்ட³யோநயே ।
அநாதி³நித⁴நாயை ச ஶ்ரீஸீதாயை ஸுமங்க³ளம் ॥ 57॥
யோக³தா³யை ஸுயோக்³யாயை யோகீ³ட்³யாயை ததை²வ ச ।
யோக³ப²லப்ரதா³யிந்யை ஶ்ரீஸீதாயை ஸுமங்க³ளம் ॥ 58॥
ஶோகஹந்த்ர்யை விஶோகாயை ஸர்வதா³யை ச ஸர்வதா³ ।
ராமாபி⁴ந்நஸ்வரூபிண்யை ஶ்ரீஸீதாயை ஸுமங்க³ளம் ॥ 59॥
கு³ணாதீதஸ்வரூபாயை ப்ரஶாஸ்த்ர்யை ஶாஸ்த்ரயோநயே ।
பரப⁴க்த்யைவப்ராப்யாயை ஶ்ரீஸீதாயை ஸுமங்க³ளம் ॥ 60॥
பராநந்த³வதீ யா ச பராநந்த³ப்ரதா³யிநீ ।
பராநந்தா³த்மநே தஸ்யை ஶ்ரீஸீதாயை ஸுமங்க³ளம் ॥ 61॥
ஶக்திக்ரு’ச்ச²க்திரூபா யா மஹாஶக்த்யபி⁴வந்தி³தா ।
தஸ்யை ஶக்திவிஶிஷ்டாயை ஶ்ரீஸீதாயை ஸுமங்க³ளம் ॥ 62॥
வேத³வித்³ வேத³மாதா யா வேத³வித்³யாப்ரகாஶிநீ ।
தஸ்யை ச வேத³வந்த்³யாயை ஶ்ரீஸீதாயை ஸுமங்க³ளம் ॥ 63॥
விஶ்வக்ரு’த்³ விஶ்வப்⁴ரு’த்³ யா ச விஶ்வஹ்ரு’த்³ விஶ்வரூபிணீ ।
விஶ்வஸ்ய ஹேதவே தஸ்யை ஶ்ரீஸீதாயை ஸுமங்க³ளம் ॥ 64॥
அநுக்³ரஹஶரீரா யா யா சாநுக்³ரஹவாரிதி:⁴ ।
தஸ்யை நிக்³ரஹஶூந்யாயை ஶ்ரீஸீதாயை ஸுமங்க³ளம் ॥ 65॥
அசிந்த்யா யோகி³சிந்த்யா யா சிந்தயா ரஹிதா ச யா ।
தஸ்யை சிந்தாபஹாரிண்யை ஶ்ரீஸீதாயை ஸுமங்க³ளம் ॥ 66॥

யா ஹிரண்யலதாதுல்யா ஹிரண்யக³ர்ப⁴ஸம்ஸ்துதா ।
தஸ்யை ஹிரண்யவர்ணாயை ஶ்ரீஸீதாயை ஸுமங்க³ளம் ॥ 67॥
பத்³மஜாஸம்ஸ்துதா யா ச பத்³மதுல்யா ஸுகோமலா ।
தஸ்யை பத்³மாஸநாயை ஹி ஶ்ரீஸீதாயை ஸுமங்க³ளம் ॥ 68॥
அம்ரு’தவசநா யா ச யாऽம்ரு’தபத³தா³யிநீ ।
தஸ்யை ச ம்ரு’த்யுஹாரிண்யை ஶ்ரீஸீதாயை ஸுமங்க³ளம் ॥ 69॥
யஸ்யா பா⁴ஸா விபா⁴ந்த்யத்ர பா⁴ஸகா பா⁴ஸ்கராத³ய: ।
தஸ்யை மஹாவிபா⁴ஸிந்யை ஶ்ரீஸீதாயை ஸுமங்க³ளம் ॥ 70॥
ப்³ரஹ்மாண்யுமாரமாதீ³நாம் தே³வீநாஞ்சைகஹேதவே ।
ப்³ரஹ்மாண்யாதி³ஸுவந்த்³யாயை ஶ்ரீஸீதாயை ஸுமங்க³ளம் ॥ 71॥
ஸம்ஸ்துதா யா ச வாக்³தே³வீஸிந்து⁴ஜாகி³ரிஜாதி³பி: ⁴ ।
கருணாஸிந்த⁴வே தஸ்யை ஶ்ரீஸீதாயை ஸுமங்க³ளம் ॥ 72॥
யஜ்ஜ்ஞாநாத் ஸர்வவிஜ்ஞாநம் யாऽகி²லஜ்ஞாநதா³யிநீ ।
தஸ்யை ஜ்ஞாநஸ்வரூபாயை ஶ்ரீஸீதாயை ஸுமங்க³ளம் ॥ 73॥
ஜக³ஜ்ஜந்மாதி³ஹேதுர்யா ஜக³ந்மூலம் ஜக³ச்ச யா ।
தஸ்யை ஜக³ஜ்ஜநந்யை ஹி ஶ்ரீஸீதாயை ஸுமங்க³ளம் ॥ 74॥
ப⁴யாப⁴யவிதா⁴தார:ஸர்வே யத்³வஶவர்த்திந: ।
தஸ்யை ச நிகி²லேஶ்வர்யை ஶ்ரீஸீதாயை ஸுமங்க³ளம் ॥ 75॥
யஸ்யா:ஸீதேதிநாமோக்திர்யமதூ³தௌக⁴தர்ஜிநீ ।
தஸ்யை சாப⁴யதா³யிந்யை ஶ்ரீஸீதாயை ஸுமங்க³ளம் ॥ 76॥
ஶக்திதா³ பு⁴க்திதா³ யா ச ப⁴க்த்திதா³முக்திதா³ ச யா ।
தஸ்யை ஹிதஸ்வரூபாயை ஶ்ரீஸீதாயை ஸுமங்க³ளம் ॥ 77॥
அணோரணீயஸீ யா ச மஹதஶ்ச மஹீயஸீ ।
தஸ்யை ச விபு⁴மாநாயை ஶ்ரீஸீதாயை ஸுமங்க³ளம் ॥ 78॥
ரஜஸா தமஸா ஶூந்யா யா தம: பரவர்த்திநீ ।
தஸ்யை பராத்பராயை ச ஶ்ரீஸீதாயை ஸுமங்க³ளம் ॥ 79॥
ஆதி³த்யாந்த:ஸ்தி²தா யா ச ஹ்யாதி³த்யஸ்ய ப்ரகாஶதா³ ।
தஸ்யை சாதி³த்யவர்ணாயை ஶ்ரீஸீதாயை ஸுமங்க³ளம் ॥ 80॥

விஶ்வம் கர்துஞ்ச ஸக்தாயை ப⁴ர்த்தும் ஹர்த்தும் ததை²வ ச ।
ஷட்³விதை⁴ஶ்வர்யயுக்தாயை ஶ்ரீஸீதாயை ஸுமங்க³ளம் ॥ 81॥
ஸதா³சாரரதா யா ச ஸதா³சாரோபதே³ஶிகா ।
தஸ்யை த⁴ர்மப்ரவர்திந்யை ஶ்ரீஸீதாயை ஸுமங்க³ளம் ॥ 82॥
போ³தி⁴கா த்ரீரஹஸ்யாநாமாகாரத்ரயஶிக்ஷிகா ।
தஸ்யை மஹோபகத்ர்யை ச ஶ்ரீஸீதாயை ஸுமங்க³ளம் ॥ 83॥
ப்ராக்ரு’தகு³ணஶூந்யத்வாந்நிர்கு³ணா யா ப்ரகீர்திதா ।
ஸத்³கு³ணாம்பு³த⁴யே தஸ்யை ஶ்ரீஸீதாயை ஸுமங்க³ளம் ॥ 84॥
சித³சித்³வ்யாபிகாயை ச சித³சித்தநவே ததா² ।
சித³சித்தத்த்வபி⁴ந்நாயை ஶ்ரீஸீதாயை ஸுமங்க³ளம் ॥ 85॥
வாத்ஸல்யரஸஸிந்து⁴ர்யா கருணாவருணாலய: ।
லாவண்யநித⁴யே தஸ்யை ஶ்ரீஸீதாயை ஸுமங்க³ளம் ॥ 86॥
ஸர்வத்ர ஸர்வதா³ யா ச ஶ்ரீமத்³ராமபராயணா ।
தஸ்யை மஹாஸதீஶ்வர்யை ஶ்ரீஸீதாயை ஸுமங்க³ளம் ॥ 87॥
லோகாபி⁴ராமலோகாயை லோகாபி⁴ராமமூர்தயே ।
லோகாபி⁴ராமபா⁴வாயை ஶ்ரீஸீதாயை ஸுமங்க³ளம் ॥ 88॥
யஸ்யாஶ்சாநந்த³விஜ்ஞாநாஜ்ஜாயதே ந ப⁴யம் க்வசித் ।
தஸ்யை சாநந்த³தா³யிந்யை ஶ்ரீஸீதாயை ஸுமங்க³ளம் ॥ 89॥
ப்ராணாநாம் ப்ராணரூபாயை ஜ்யோதிஷாம் ஜ்யோதிஷே ததா² ।
ஸூர்யாந்தவாஸஶீலாயை ஶ்ரீஸீதாயை ஸுமங்க³ளம் ॥ 90॥
மூர்தாமூர்த்தஸ்வரூபாயை ததை²காநேக மூர்தயே ।
தூ³ரேऽதூ³ரே ஸ்தி²தாயை ச ஶ்ரீஸீதாயை ஸுமங்க³ளம் ॥ 91॥
ஸர்வார்சநார்சநீயா யா ஸர்வேப்⁴ய: ப²லதா³ ச யா ।
தஸ்யை ஸர்வஶரீராயை ஶ்ரீஸீதாயை ஸுமங்க³ளம் ॥ 92॥
வேதே³ ராமாயணே சைவ புராணே பா⁴ரதே ததா² ।
பாஞ்சராத்ரே ச கீ³தாயை ஶ்ரீஸீதாயை ஸுமங்க³ளம் ॥ 93॥
மேத⁴யா வேத³பாடே²ந தபஸாலப்⁴யதே ந யா ।

தஸ்யை ப⁴க்த்யைகலப்⁴யாயை ஶ்ரீஸீதாயை ஸுமங்க³ளம் ॥ 94॥
கர்மாத்³யபரதந்த்ராயை பூர்ணஷாட்³கு³ண்யமூர்த்தயே ।
விகாரரஹிதாயை ச ஶ்ரீஸீதாயை ஸுமங்க³ளம் ॥ 95॥
ஜ்ஞாநிநாம் ஜ்ஞேயரூபாயை சாராத்⁴யாயை ச கர்மிணாம் ।
ப⁴க்தாநாம் ப⁴ஜநீயாயை ஶ்ரீஸீதாயை ஸுமங்க³ளம் ॥ 96॥
மஹாபுருஷ ராமஸ்ய ப்ரியாயை தி³வ்யமூர்த்தயே ।
ப்ரதா⁴நபுருஷேஶ்வர்யே ஶ்ரீஸீதாயை ஸுமங்க³ளம் ॥ 97॥
ஜக³த்³வந்த்³யபதா³ப்³ஜாயை ஜக³தோ கு³ரவே ததா² ।
விஜ்ஞாநாம்பு³தி⁴ரூபாயை ஶ்ரீஸீதாயை ஸுமங்க³ளம் ॥ 98॥
யஸ்யா:ஸ்மரணதோ யாதி பா³ஹ்யாப்⁴யந்த: பவித்ரதாம் ।
பவித்ரதாப்³த⁴யே தஸ்யை ஶ்ரீஸீதாயை ஸுமங்க³ளம் ॥ 99॥
யச்ச²க்த்யா ஶக்திமந்தஶ்ச விதி⁴விஷ்ணுஶிவாத³ய: ।
ஶக்திவாரித⁴யே தஸ்யை ஶ்ரீஸீதாயை ஸுமங்க³ளம் ॥ 100॥
ரக்ஷதி ஸகலம் விஶ்வம் யஸ்யா: பத்யுஶ்சபாது³கா ।
தஸ்யை பதிப்ரியாயை ச ஶ்ரீஸீதாயை ஸுமங்க³ளம் ॥ 101॥
யஸ்யா: ஶக்த்யா ஜக³த் ஸர்வம் யந்த்ரவத்³ ப்⁴ராம்யதே ஸதா³ ।
தஸ்யை ஜக³ந்நியந்த்ரிண்யை ஶ்ரீஸீதாயை ஸுமங்க³ளம் ॥ 102॥
ராமேண ஸ்ரு’ஜ்யதே விஶ்வம் யத்காருண்யதி³த்³ரு’க்ஷுணா ।
காருண்யாம்பு³த⁴யே தஸ்யை ஶ்ரீஸீதாயை ஸுமங்க³ளம் ॥ 103॥
உபாதா³நம் நிமித்தம் யா ஜக³தஶ்சோர்ணநாபி⁴வத் ।
ஹேதவே ஜக³தஸ்தஸ்யை ஶ்ரீஸீதாயை ஸுமங்க³ளம் ॥ 104॥
ஸேவ்யம் ச யத்பரம் நாஸ்தி கீர்தநீயம் ந யத்பரம் ।
தத்த்வம் ந யத்பரம் தஸ்யை ஶ்ரீஸீதாயை ஸுமங்க³ளம் ॥ 105॥
காரணம் காரணாநாம் யா மங்க³ளாநாஞ்ச மங்க³ளம் ।
தஸ்யை சாஶ்ரயணீயாயை ஶ்ரீஸீதாயை ஸுமங்க³ளம் ॥ 106॥
தா³தா ந யத்பர: கஶ்சித் த்ராதா ந யத்பர: க்வசித் ।
தஸ்யை பரஶரண்யாயை ஶ்ரீஸீதாயை ஸுமங்க³ளம் ॥ 107॥

ஶ்ரிதாநாமநுகூலா யா ப்ரதிகூலா ஶ்ரிதத்³விஷாம் ।
தஸ்யை ப்ரபத³நீயாயை ஶ்ரீஸீதாயை ஸுமங்க³ளம் ॥ 108॥
யா ஶ்ரிய:ஶ்ரீஸ்வரூபா ஶ்ரீஸம்ப்ரதா³யப்ரவர்த்திகா ।
கு³ருணாம் கு³ரவே தஸ்யை ஶ்ரீஸீதாயை ஸுமங்க³ளம் ॥ 109॥
து³ர்வாத³த்⁴வாந்தமார்தண்ட³ராக⁴வாநந்த³நிர்மிதா ।
ஶ்ரீஸீதாமங்க³ளாநாம் ச மாலா ஸ்யாந்மங்க³ளப்ரதா³॥ 110॥
இதி து³ர்வாத³த்⁴வாந்தமார்த்தண்ட³ ஜக³த்³கு³ரு ஶ்ரீராக⁴வாநந்தா³சார்ய
ஸித்³த⁴ஸம்ராட்ப்ரணீதா ஶ்ரீஸீதாமங்க³ளமாலா ஸமாப்தா ।

